
Apakah kegunaan Voxytane 

 

Voxytane digunakan untuk melegakan 

simptom-simptom ketidakstabilan pundi 

kencing seperti keperluan yang kuat 

untuk kencing dengan segera dan 

kencing yang kerap, kebocoran kencing 

yang tidak sengaja, kesakitan atau 

ketidakselesaaan semasa kencing. 

 

Bagaimana Voxytane berfungsi  

 

Oxybutynin mengendurkan otot licin 

pundi kencing. Oxybutynin 

meningkatkan kapasiti pundi kencing, 

mengurangkan kekerapan pengecutan 

otot pundi kencing dan melambatkan 

keinginan untuk kencing. Oleh itu, ia 

mengurangkan keperluan untuk kencing 

dengan segera dan kekerapan episod 

inkontinens dan pembuangan air kencing 

secara voluntari. 

 

Sebelum menggunakan Voxytane 

 

- Bila tidak boleh menggunakan  

 

Jangan mengambil ubat ini tanpa 

nasihat daripada Doktor atau Ahli 

Farmasi.  

 

Jangan mengambil ubat ini jika anda 

mengalami masalah perubatan berikut: 

 Alahan (hipersensitif) kepada 

Oxybutynin atau bahan 

kandungan  lain yang 

disenaraikan pada akhir risalah 

ini 

 Tekanan mata tinggi 

 Tidak dapat membuang air 

kencing 

 Tumor prostat 

 

 Keradangan salur pernafasan 

utama dalam paru-paru 

 Masalah otot seperti myasthenia 

 keradangan dan ulser (luka) 

dalam saluran pencernaan / 

pembesaran usus besar 

 Kelemahan otot usus 

 Kencing luar kawalan pada 

waktu malam 

 

Voxytane tidak disyorkan untuk 

kanak-kanak di bawah 5 tahun. 

 

Mengandung dan menyusukan anak  

 

Sila rujuk kepada doktor anda sebelum 

mengambil Voxytane jika anda 

mengandung, merancang untuk 

mengandung, menyusukan anak atau 

bercadang untuk menyusukan anak. 

Doktor anda akan menimbangkan 

risiko berbanding manfaat yang 

mereka jangkakan jika anda 

mengambil Voxytane. 

 

Oxybutynin dijumpai dalam susu ibu, 

oleh itu ia tidak boleh diambil oleh 

ibu-ibu yang sedang menyusu. 

  

- Sebelum menggunakan Voxytane 

 

Dapatkan nasihat doktor atau ahli 

farmasi sebelum mengambil Voxytane. 

 

Oxybutynin harus digunakan dengan 

berhati-hati untuk warga tua. 

 

Beritahu doktor anda jika anda 

mengalami atau pernah 

mangalami mana-mana masalah 

perubatan yang berikut: 

 

 Kelenjar tiroid terlalu aktif 

(hipertiroidisme) 

 Penyakit jantung 

 Kegagalan jantung 

 Degupan jantung yang tidak 

teratur 

 Benjolan di perut (hiatal hernia) 

 Kadar denyutan jantung semasa 

rehat yang cepat (takikardia) 

 Tekanan darah tinggi 

 Kelemahan otot (myasthenia 

gravis) 

 Pembesaran kelenjar prostat 

(prostatic hypertrophy) 

 Kerosakan hati atau buah 

pinggang 

 

- Jika mengambil ubat-ubat lain 

 

Beritahu doktor anda jika anda 

mengambil sebarang ubat lain, 

termasuk ubat yang dibeli tanpa 

preskripsi dari farmasi, pasar raya atau 

kedai makanan kesihatan. 

 

Sesetengah ubat boleh mengganggu 

antara satu sama lain apabila diambil 

dengan Voxytane. Sila beritahu doktor 

anda jika anda mengambil ubat-ubatan 

seperti: 

 Amantadine (ubat antivirus dan 

ubat antiparkinsonian yang 

digunakan untuk merawat 

gangguan sistem saraf progresif 

yang mempengaruhi 

pergerakan) 

 Ubat Antiparkinsonian  seperti 

biperiden, levodopa 

 Antihistamin 

 Antipsikotik seperti 

phenothiazines, 

butyrophenones, clozapine 

 Quinidine (digunakan untuk 

merawat atau mencegah 

degupan jantung tidak teratur) 

 Tricyclic antidepressant 

 Atropine (digunakan untuk 

merawat keracunan racun 

perosak dan untuk 

mengurangkan pengeluaran air 

liur semasa pembedahan) 

 Antispasmodics (untuk merawat 

kekejangan otot) 

 Dipyridamole (untuk 

menghalang pembekuan darah) 

 

Cara menggunakan Voxytane 

 

- Berapa banyak harus digunakan 

 

 Gunakan mengikut arahan yang 

diberikan oleh doktor atau ahli 

farmasi.  

 Bagi orang dewasa, ambil 5mg 

dua hingga tiga kali sehari atau 

maksimum empat kali sehari. 

Bagi kanak-kanak lebih 5 tahun, 

ambil 5mg dua kali sehari. 

 Ubat ini hendaklah diambil 

secara oral dengan segelas air 

yang penuh. 

 Jangan melebihi dos yang 

disyorkan melainkan ditetapkan 

oleh doktor. 

 

- Bila perlu digunakan 

 

Ikut arahan doktor atau ahli farmasi 

anda. 

 

- Berapa lama perlu digunakan 

 

Teruskan penggunaan Voxytane  untuk 

tempoh masa yang ditetapkan oleh 

doktor anda.  

 

- Jika terlupa menggunakan 

 

Rujuk kepada doktor atau ahli farmasi 

anda tentang apa yang perlu dilakukan 

jika anda terlupa menggunakan ubat 

ini.  

 

Ambil dos yang terlepas sebaik sahaja 

anda teringat. Sekiranya sudah hampir 

masa untuk dos seterusnya, abaikan 

dos terlepas dan tunggu untuk 

mengambil dos seterusnya pada masa 

biasa. Jangan ambil dos berganda 

untuk menggantikan dos yang 

tertinggal. 

 

- Jika mengambil berlebihan (terlebih 

dos) 

 

Dalam mana-mana kes terlebih dos, 

sila hubungi doktor anda atau dapatkan 

rawatan perubatan kecemasan dengan 

segera jika simptom-simptom di 

bawah berlaku. 

 

Simptom: 

 

 kegelisahan 

 menggeletar 

 cepat marah 

 sawan 

 kekeliruan dan halusinasi 

(pengalaman di mana anda 

melihat, mendengar, merasa, atau 

menghidu sesuatu yang tidak 

wujud) 

 memerah  

 demam 

 dehidrasi 

 degupan jantung yang tidak 

teratur 

 muntah 

 pengekalan kencing 

 mengantuk 

 

Semasa menggunakan Voxytane 

 

- Perkara yang perlu dilakukan 

 

Ambil ubat anda mengikut arahan 

doktor.  

 

Maklumkan kepada semua doktor, 

doktor gigi dan ahli farmasi yang 

merawat anda bahawa anda sedang 

menggunakan Voxytane. 

 

Beritahu doktor anda dengan segera 

jika anda hamil semasa menggunakan 

ubat ini. 

 

- Perkara yang tidak boleh dilakukan 

 

Jangan berhenti menggunakan ubat ini 

kecuali diarahkan oleh doktor anda.  

 

Jangan mula mengambil sebarang ubat 

baru tanpa berbincang dengan doktor. 

 

Jangan memberi Voxytane kepada 

sesiapa, walaupun mereka mempunyai 

simptom atau keadaan yang sama. 

 

- Perkara yang perlu diberi perhatian 

 

Elakkan badan daripada menjadi 

terlalu panas dan berada dalam cuaca 

yang panas. Oxybutynin boleh 

mengurangkan peluh dan anda 

mungkin lebih mudah mendapat strok 

haba dan demam. 

 

Ubat ini boleh menyebabkan rasa 

mengantuk dan boleh meningkatkan 

kesan alkohol. Jika terjejas, jangan 

memandu kenderaan atau 

mengendalikan jentera. 

Elakkan minuman beralkohol. 

 

Kesan-kesan sampingan 

 

Kesan-kesan sampingan termasuk mulut 

kering dengan kesukaran untuk menelan 

dan bercakap, dahaga, kekurangan 

rembesan mukus dari saluran pernafasan, 

pembesaran anak mata  dengan 

kehilangan keupayaan fokus dan 

sensitiviti melampau kepada cahaya,  

muka memerah dan kulit kering, 

penurunan sementara denyutan jantung 

diikuti oleh peningkatan kadar denyutan 

jantung dengan perasaan debaran jantung 

dan denyutan jantung yang tidak teratur, 

kesukaran pembuangan air kencing dan 

juga sembelit. 

 

Anda boleh melaporkan sebarang kesan 

sampingan atau kesan advers ubat 

kepada Pusat Pemantauan Kesan Advers 

Ubat Kebangsaan melalui No. Tel: 03-

78835550, atau laman web 

npra.moh.gov.my (Public  →Reporting 

Medicinal Problems / Side Effects / AEFI 

/ Vaccine Safety). 

 

Cara penyimpanan dan pelupusan 

Voxytane 

 

- Penyimpanan 

 

Simpan di bawah suhu 25ºC. Lindungi 

daripada cahaya matahari, haba dan 

kelembapan. Sentiasa simpan dalam 

bungkusan asal yang disediakan.  

 

Jauhi daripada Kanak-Kanak. 

 

- Pelupusan 

 

Ubat-ubatan tidak harus dilupuskan 

melalui air buangan atau sisa isi 

rumah. Sila rujuk kepada ahli farmasi 

anda mengenai cara untuk melupuskan 

ubat yang tidak diperlukan lagi. 

Langkah-langkah ini dapat membantu 

melindungi alam sekitar. 

 

Maklumat lanjut 

 

- Rupa dan warna produk 

Voxytane 5mg Tablet adalah tablet 

bulat berwarna putih, tidak bersalut 

dengan permukaan rata pada kedua-

dua permukaan dan skor pada satu 

permukaan. 

 

- Bahan-bahan kandungan 

- Bahan aktif: 

Oxybutynin Chloride 

 

- Bahan tidak aktif: 

Lactose (Super Tab), Corn starch, 

Microcrystalline cellulose, Sodium 

Starch Glycolate, Colloidal silicon 

dioxide, Magnesium Stearate 

 

- Nombor MAL   

MAL09072781ACZ 

Pengilang 

Winwa Medical Sdn Bhd 

1952, Lorong I.K.S. Bukit Minyak 3, 

Taman I.K.S. Bukit Minyak,  

14000 Bukit Mertajam, Pulau Pinang, 

Malaysia. 

 

Pemegang Pendaftaran Produk 

Pharm-D Sdn Bhd 

8B, Jalan 1/137C, Bedford Business 

Park, Off Jalan Kelang Lama, 

58000 Kuala Lumpur, Malaysia. 

  

Tarikh kemaskini RiMUP 

27/02/2017 

 

Nombor siri: 

BPFK(R4/1)270217/00006 


